
3. Aniyatakandam

1. Pathamaaniyatasikkhapadavannana

443. Puttasaddena samafifaniddesato ekasesanayena va puttipi gahitati aha “‘bahu
dhitaro ca''ti. Danappadanesuti khuddakesu ceva mahantesu ca danesu. Chanam
nama attano gehe kattabbamangalanti aha ““avahavivahamangaladisu’’ti. Ettha adi-
saddena phaggunamasadisu uttaraphaggunadiabhilakkhitadivasesu saparijananam
manussanam mangalakaranampi sanganhati. Antarussavesuti mahussavassa
antarantara pavattitaussavesu. Asalhipavarananakkhattadisiti ettha nakkhattasaddo
paccekam yojetabbo. Tattha asalhinakkhattanti vassupagamanapujadivasam
sandhaya vuttam, pavarananakkhattanti pavaranapujadivasam sandhaya. Adi-
saddena yasmim nakkhatte gamanigamavasino tayo satta va divase
nakkhattaghosanam katva yathavibhavam alankatapatiyatta bhoge paribhuijanta
nakkhattakilam kilanti, tampi sahganhati. Imepi darakati attano darake sandhaya
vadanti. Tadanantaranti bhikkhinam bhojananantaram.

444-445. Tam kammanti tam ajjhacarakammam. Bhikkhu nisinneti ettha bhikkhuti
bhummatthe paccattavacanam, bhummavacanassa va lopam katva niddesoti aha
“bhikkhumhi nisinne’’ti. Paliyam ‘‘sotassa raho’’ti idam atthuddharavasena vuttam,
““paticchanne asane’’ti pana vacanato ‘‘sakka hoti methunam dhammam
patisevitu’'nti ca vuttatta cakkhussa raho idhadhippetoti dassetum “‘kificapr’’tiadi
vuttam. Paricchedo veditabboti raho nisajjapattiya paricchedo vavatthanam
veditabbam. Idani cakkhussa raheneva apattim paricchinditva dassento ““sacepi
hi'’tiadimaha. Pihitakavatassati imina paticchannabhavato cakkhussa rahosabbhavam
dasseti. Apihitakavatassati imina appaticchannabhavam dasseti. Appaticchanne ca
dutiyasikkhapade agatanayena sotassa rahavasenapi paricchedo veditabboti aha
‘“antodvadasahatthepi okase’'ti. ““Antodvadasahatthe’’ti hi idam sotassa rahabhavam
sandhaya vuttam. Yadi hi cakkhusseva rahabhavam sandhaya vadeyya,
““antodvadasahatthe’’ti na vadeyya appaticchanne tato duratare nisinnepi cakkhussa
rahasambhavato. Yasma nisiditva niddayanto kapimiddhapareto kafici kalam
cakkhtni ummileti, kafici kalam nimileti, na ca mahaniddam okkamati, tasma
““niddayantopi anapattim karoti’’'ti vuttam. Nipajjitva niddayanto pana tadiso na hotiti
aha ““nipajjitva niddayanto na karoti’'ti, anapattim na karotiti attho.

Patiladdhasotapattiphalati antimaparicchedato ariyasavikam dasseti.
Patividdhacatusaccati sotapattimaggena patividdhacatusacca. Tinnam dhammanam
affatarena karetabboti nisajjam patijanamanassa tinnam dhammanam
affatarasamayogo hotiyevati vuttam. Parajikena pana sanghadisesena ca
pacittiyena ca tenakarena nisajjam patijanamanova karetabbo. Na appatijanamanoti
alajjipi appatijanamano apattiya na karetabboti avisesena vuttam. So hi yava na
patijanati, tava neva suddho, na asuddhoti va vattabbo, vattanusandhina pana
karetabbo. Vuttanhetam -

““Patififa lajjisu kata, alajjisu evam na vijjati;

Bahumpi alajji bhaseyya, vattanusandhitena karaye’'ti.

Yena va sa saddheyyavacasa upasika vadeyya, tena so bhikkhu karetabboti ettha
““patijanamano’’ti avuttepi adhikaratta ‘‘patijanamanova tena so bhikkhu
karetabbo''ti vuttam. Tathardpaya upasikaya vacanena affiathattabhavato dittham
nama tathapi hoti, affiathapi hotiti dassanena afinathattasambhavam dasseti. Evam
mahiddhika nama...pe... vadapethati idam ‘“evam mahiddhikapi tumhe evarupe
asankaniye thane kasma anupaparikkhitva nisinnattha, tumhadisehi nama
antaraghare nisidantehi upaparikkhitva patirupe thane nisiditabba’'nti theram
ovadanto aha, na pana asaddahanto. Thero attano anupaparikkhitva anisinnabhavam
dassento ‘‘antaragharasseveso avuso doso’’ti aha. Evamakasinti attano
niguhitabbampi gunam pakasento evam viya iddhipatihariyam akasim. Rakkheyyasi
manti ““ma mam afnfepi evam janantd’'ti attano gunam ajanapetukamo vadati.

446-451. Matugamassa methunam dhammam patisevantoti ettha ‘“‘magge’ti
pathaseso datthabboti aha ‘““matugamassa magge’’'ti. Raho nisajjassadassa asatipi
methunaragabhave tappatibaddhakilesatta vuttam
““methunadhammasannissitakileso vuccati’'ti, teneva sannissitaggahanam katam.
Tam sandhaya agatepi asuddhacittena gatatta ‘‘assade uppanne pacittiya’'nti
vuttam. Rahassado uppajjati anapattiti suddhacittena gantva nisinnatta
cittuppadamattenettha apatti na hotiti vuttam. Ayam dhammo aniyatoti ettha tinnam
apattinam yam apattim va vatthum va patijanati, tassa vasena karetabbataya
aniyatoti ayamattho pakatoyevati na vutto. Yam apattim patijanati, tassa vasenettha
angabhedo veditabbo.

Pathamaaniyatasikkhapadavannana nitthita.

2. Dutiyaaniyatasikkhapadavannana

452, “Eko’’ti vuttatta ‘‘nisajjam kappetum patikkhitta’’nti imina sambandho na
ghatatiti aha ““yam eko...pe... sambandho veditabbo’’ti. Etam paccattavacananti
‘“eko’’ti idam paccattavacanam.

453. Bahi parikkhittanti bahi pakaradina parikkhittam. Parivenangananti
parivenamalakam sandhaya vuttam. Itthipi purisopiti ettha pathame kasma
itthisatampi anapattim na karoti, idha ekapi kasma anapattim karotiti? Vuccate -
pathamasikkhapadam ‘‘sakka hoti methunam dhammam patisevitu’'nti vuttatta
methunadhammavasena agatam, na ca methunassa matugamo dutiyo hoti. Itthiyo hi
affamannissa vajjam paticchadenti, teneva vesaliyam mahavane dvaram vivaritva
nipanne bhikkhumhi sambahula itthiyo yavadattham katva pakkamimsu, tasma
tattha “itthisatampi anapattim na karoti’'ti vuttam. Idam pana sikkhapadam
dutthullavacavasena agatam ‘‘alafica kho hoti matugamam dutthullahi vacahi
obhasitu’’nti vuttatta. Dutthullavacafca sutva matugamopi na paticchadeti. Teneva
dutthullavacasikkhapade ya ta itthiyo hirimana, ta nikkhamitva bhikkht ujjhapesum,
tasma idha “itthipi anapattim karoti’'ti vuttam. Idha appaticchannatta itthipi
anapattim karoti, tattha paticchannatta itthisatampi anapattim na karotiti ca vadanti.

Kayasamsaggavasena anandho vutto, dutthullavacavasena abadhiro.
Antodvadasahatthe okaseti sotassa rahabhavo vutto, etena ‘‘sotassa raho
dvadasahatthena paricchinditabbo’'ti dasseti. Tasma dvadasahatthato bahi nisinno
anapattim na karoti satipi cakkhussa rahabhave sotassa rahasabbhavato. Imasmifhi

sikkhapade appaticchannatta sotassa rahoyeva adhippeto. Paliyam pana ‘““‘cakkhussa
raho’'ti atthuddharavasena vuttam. Kenaci pana ‘“dvepi raha idha adhippeta’'ti
vuttam, tam na gahetabbam. Na hi appaticchanne okase cakkhussa raho sambhavati
dvadasahatthato bahi dassanavisaye duratare nisinnassapi datthum
sakkuneyyabhavato. Niddayantopiti imina “‘nipajjitva niddayantopi gahitoyeva''ti
tisupi ganthipadesu vuttam. “’Nipajjitva niddayantepi satipi cakkhussa rahe
abadhiratta sotassa raho natthi’’ti ganthipadakaranam adhippayo. Yatha pana
nipajjitva niddayanto andho viya kifici na passatiti cakkhussa raho sambhavati, tatha
badhiro viya kifici saddam na sunatiti sotassa rahopi sambhavatiti sakka vattum.
Atthakathayafca thito va nisinno vati ettakameva vuttam, pathamasikkhapade viya
““nipajjitva niddayantopi anapattim na karoti’’ti idam pana na vuttam, tasma
vimamesitva yatha na virujjhati, tatha gahetabbam.

Sotassa rahasseva idhadhippetatta ““badhiro pana cakkhumapi’'ti vuttam. Andhassa
appaticchannampi paticchannapakkham bhajatiti pathamasikkhapadassa visayatta
vuttam ‘““andho va abadhiropi na karoti’’'ti. Yatheva hi tattha apihitakavatassa
gabbhassa anto samipepi thito andho anapattim na karoti, evamayampiti
datthabbam. Ubhayatthapiti dvisupi aniyatesu. Yasma dvihi sikkhapadehi
udayittheram arabbha visum paffatta kaci apatti nama natthi, tasma tassa tassa
sikkhapadassa adikammike sandhaya adikammikanam anapatti vutta.
Upanandattheradayo hi raho nisajjadinam adikammika. Bhagavata pana pathamam
paffnattasikkhapadaniyeva gahetva upanandavatthusmim aniyatakkamo dassito. Yadi
imehi sikkhapadehi visum paffatta apatti nama natthi, atha kasma bhagavata
aniyatadvayam pafifattanti? Evarupayapi upasikaya vuccamano patijanamanoyeva
apattiya karetabbo, na appatijanamanoti dassentena bhagavata yaya kayaci apattiya
yena kenaci codite patififatakaranamyeva dalham katva vinayavinicchayalakkhanam
thapitam. Atha bhikkhuninam aniyatam kasma na vuttanti? Idameva lakkhanam
sabbattha anugatanti na vuttam.

Dutiyaaniyatasikkhapadavannana nitthita.

Iti samantapasadikaya vinayatthakathaya saratthadipaniyam

Aniyatavannana nitthita.

